
              NUUSBRIEF 17 VAN 2012NUUSBRIEF 17 VAN 2012NUUSBRIEF 17 VAN 2012 

  

MAANDAG, 4 JUNIE LOCHIE LEEFSTYLWEEK 

DINSDAG, 5 JUNIE TOETSREEKS BEGIN 

O/13 HOKKIE VS HENDRIK LOUW (WEG) 

DONDERDAG, 7 JUNIE KULTUURAAND 

VRYDAG, 8 JUNIE GR.1-7 KUIEROGGEND 

AKADEMIESE OLIMPIADE PRYSUITDELING 

SATERDAG, 9 JUNIE BON MELLA RUGBYDAG (O/7 - O/9) 

                                                                              UIT UIT UIT DIE HOOFDIE HOOFDIE HOOF   SE PEN SE PEN SE PEN  

ONS DROOM GROOT MET AKSIE! 

Baie geluk aan al ons wenners wat die afgelope kwartaal met trots en passie     

Lochnerhof verteenwoordig het op die sportvelde sowel as op kultuurgebied. 

Patrick Lambie is een van ons jong sportsterre wat nie skaam is om sy Christenskap 

uit te leef nie en aan ons wys dat ons altyd nederig moet wees. 

Ek deel graag die volgende rakende Patrick Lambie: 

Sy lewensfilosofie is om hom nie te bekommer oor probleme nie. ‘n Mens moet dit 

konfronteer, realisties hanteer en deurwerk. 

Matteus 6:25 is ook ‘n teks waaraan hy gereeld vashou: “Moet julle nie bekommer 

oor julle lewe, oor wat julle moet eet of drink nie, of oor julle liggaam, oor wat 

julle moet aantrek nie. Is die lewe nie belangriker as kos en die liggaam as klere 

nie?” 

Sy motto is om dankbaar te wees vir alles en niks ooit as vanselfsprekend te     

aanvaar nie. 

Patrick beskou homself “as ‘n stil, nederige, vriendelike en vrygewige Christen”. ‘n 

Wyse jong man van min woorde, maar dade wat bevestig wat hy glo. En           

uitmuntende spel wat die praatwerk oor sy begaafdheid uitbasuin! 



GRONDSLAGFASEGRONDSLAGFASE  

Baie dankie aan elke ouer, kind, oupa en ouma wat met soveel entoesiasme geld     

ingesamel het vir die Akademiese Olimpiade.  Ons kinders is baie opgewonde om te 

sien watter klas gaan wen. 

Ons was verlede week besig met assesserings en sal hierdie week daarmee voortgaan.  

Dankie vir al die motivering van u kind tydens hierdie assesserings.  Ons is nog steeds 

besig met belangrike werk tot die einde van die kwartaal.   

Ware woorde: Belolte 5 van 10: As Ek in jou lewe is, sal dit vir jou ‘n voorreg wees om 

jou ouers te eer en lief te hê.  Dit sal nie vir jou moeilik wees nie, want agter hulle sal 

jy My sien wat hulle vir jou uitgekies het. 

Etiket:  Ons pootjie nie ons maats nie. 

INTERMEDIêRE EN SENIOR FASE INTERMEDIêRE EN SENIOR FASE   

Toetsreeks 

Maak asseblief seker dat u kind elke dag deeglik voorberei vir die toetsreeks.   

Toetse word in die oggend tydens ‘n verlengde toetsperiode geskryf.  Daarna word 

die normale dagprogram gevolg.   

Leerders moet ‘n mediese sertifikaat hê indien hulle ‘n toets mis.  Kontak ons 

asseblief betyds indien u kind siek is. 

 

Die geheim van sukses is maar net om jou gewone werk buitengewoon te doen.    

(John D. Rockefeller) 

KULTUURAANDKULTUURAANDKULTUURAAND   

Dit is weer tyd vir ons jaarlikse Kultuuraand op Donderdag, 7 Junie  in ons 

skoolsaal. Al ons ouers word hartlik uitgenooi na hierdie geleentheid. Oumas 

en oupas is natuurlik ook welkom! 

Ons junior- en senior koor sal die aand optree. Van ons skool se leerders wat 

vanjaar aan die Eisteddfod deelneem, sal ook by hierdie geleentheid optree. 

Verskeie klavier-, blokfluit-, kitaar-, sang- en voordragitems sal deel uitmaak van die 

program. Ons gaskunstenaar van die aand is ons eie rekenaarjuffrou, Jean-Marie du 

Plessis  - dit is beslis ‘n geleentheid wat u nie kan misloop nie. 

Die aand begin om 19:00 en sal ongeveer tot 20:30 aanhou. Toegang is gratis. 

  GRAAD 4 GRAAD 5 GRAAD 6 GRAAD 7 

5 JUNIE WISK WISK WISK WISK 

7 JUNIE KK KK KK KK 

8 JUNIE TEG TEG TEG TEG 

11 JUNIE SW NW NW SW 

12 JUNIE AFR ENG ENG AFR 

13 JUNIE NW SW SW NW 

14 JUNIE ENG AFR AFR ENG 

15 JUNIE EBW EBW EBW EBW 



SPORTSPORT  

Ons wil graag terugvoer gee oor die afgelope kwartaal se sportwedstryde en begin die 

week met rugby en spesifiek hoe ons in die liga gevaar het. 

 

 

 

 

 

 

Die volgende spanne is onoorwonne: O/13A; O/13B; O/11A; O/10B; O/7A; O/7B en O/7C. 

Baie geluk en dankie aan al ons afrigters. Volgende week gee ons terugvoering oor netbal. 

SPORTOEFENPROGRAM 

Maandag 4 Junie: Alle rugby – en netbaloefeninge gaan aan soos normaal. 

Dinsdag  5 Junie: Alle hokkieoefeninge gaan aan soos normaal. 0/13A-seuns en dogters speel 

wedstryde teen Hendrik Louw. 

Woensdag 6 Junie: Alle sport staak. Dus geen oefeninge verder nie.  

Slegs die 0/7 – 0/9-rugbyspanne sal Woensdag 6 Junie nog oefen. Hulle neem Saterdag          

9 Junie deel aan die Bon Mella rugbydag. 

************************************************* 

Baie geluk aan Daneeka Jefthas wat gekies is om Wes-Kaap te verteenwoordig by die SA 

Netbalkampioenskappe in Boksburg. 

Wian Germishuys het die Francois Du Plessis karatekamp bygewoon en het ‘n silwer 

medalje vir O/10 ontvang - baie geluk. 

Baie geluk aan Lourens Kasselman wat opgeneem is in die O/13 WP-Cravenweek           

Rugbyspan. 

Heino Welgemoed, Shane Craythorne, Jevaune Britton, Eben de Klerk, Adriaan   

Lambrechts, Philip Rossouw, Jarred Verwey en Pieter Lambrechts het aan die Action 

Krieket O/11 (Bulldogs) deelgeneem en die liga gewen - baie geluk. 

Geluk aan DC Maritz wat deurgedring het na die finale rondte van WP- en Helderbergsone 

hokkieproewe. 

KULTUURKULTUUR  

STELLENBOSCH EISTEDDFOD KLAVIER 2012 

Die Klavierbekerwenners is Amé Kruger en Emma van der Westhuizen (8 jr. Duet) is - 

baie geluk! 

Baie geluk aan Christiaan Goosen en Anya Kruger wat die hooste punt by 11 jr. Duet 

ontvang het (85-89%) - ‘n beker is egter nie toegeken nie. 

KITAARKONSERT 

Ons het baie positiewe terugvoering ontvang oor ons kinders wat aan die kitaarkonsert 

by Beaumont deelgeneem het. Die groepie wat Lochies se naam hoog gehou het: 

Zanell Warner, Karen Coetzee, Quelene van Wyk, Zandra Joubert, Mijean Ludeman, 

Francois-Mari Lessing, Jean Pieters, Micheal Hyman, Tenica Harmse en                   

Chaniel Barnard 

OPPONENT SPEEL VERLOOR 

GORDONSBAAI 11 1 

EIKESTAD 14 5 

SW METHODISTE 11 3 

DE HOOP 15 3 

BEAUMONT 13 3 



GR.1 GERHARD ERASMUS  

GR.2 ZANDER LUDEMAN 

GR.3 EMMA VAN DER WESTHUIZEN 

GR.4 DIAN JACOBS 

GR.5 DANELLE DU TOIT 

GR.6 HEIN VISAGIE 

 QUINTON CRONJE  

GR.7 NICOLE BRYANT 

 MONIQUE PRETORIUS 

 ANé CILLIERS  

  

 

KLEREBANKTYE KLEREBANKTYE   

Neem asb. kennis van 

ons nuwe klerebanktye:  

Dinsdae en Donderdae 

07:30 tot 08:00 

13:30 tot 14:30 

 17:00 tot 18:00 

Hier by LAERSKOOL LOCHNERHOF bid ons vir: 
Maandag   Ons SKOOL 

Dinsdag    Ons GEMEENSKAP 
Woensdag   Ons LAND EN LEIERS 

Donderdag   Die EVANGELIE EN SENDING 

Vrydag    Ons GESINNE EN FAMILIE 

PERSONALIAPERSONALIA  

Baie geluk aan juf. Erika 

Terblanche (Internskap) en 

mev. Natasha van Nelson 

(Bestuursassistent) wat 

v e r l e d e  w e e k  h u l            

verjaarsdag gevier het. 


